
NIRB File No.: 21YN030 

 

ᐱᓕᕆᐊᖑᔪᑉ ᐊᑎᖓ:  The “Capturing and Understanding Arctic Change with Renewed Observations” Project 

ᓇᖕᒥᓂᖃᖅᑐᑉ ᐊᑎᖓ:  University of Washington (UW) 

ᐱᓕᕆᐊᖑᔪᖅ:  ᖃᐅᔨᓴᕐᓂᖅ    ᐊᕕᒃᓯᒪᓂᖓ: ᕿᑭᖅᑕᓂ 

ᐊᕙᑎᓕᕆᔨᒃᑯᑦ ᖃᕆᑕᐅᔭᖓᓐᓂ:  www.nirb.ca     Application No.: 125623 

ᐅᖃᐅᓯᒃᓴᓄᑦ ᐃᓱᓕᑉᕕᒃ:   ᔪᓚᐃ 23, 2021 

ᐱᓕᕆᐊᖑᓂᐊᖅᑐᖅ: 

ᐱᓕᕆᐊᖑᓂᐊᖅᑐᖅ “Capturing and Understanding Arctic Change with Renewed Observations” ᐊᕕᒃᓯᒪᓂᖓᓂ ᓄᓇᓕᐅᑉ ᓇᓂᔭᐅᔪᖕᓇᖅᑐᖅ 

ᐅᕙᓐᓂ ᕿᑭᖅᑕᓂ ᐅᖓᓯᖕᓂᖃᕐᖢᓂ 40 ᑭᓚᒦᑐᔅ ᓄᓇᓕᖕᒥᑦ ᕿᑭᖅᑕᕐᔪᐊᖅ. ᐱᓕᕆᔪᒪᔪᑦ ᖃᐅᔨᓴᕈᒪᕗᑦ ᑕᐅᕙᓂ ᕿᑭᖅᑖᓘᑉ ᐃᑭᕋᓴᖓᓂ, ᕿᑭᖅᑖᓘᑉ 

ᐊᑯᑭᑦᑐᐃᓪᓗ ᐊᑯᓐᓂᖓᓂ ᑕᕆᐅᕐᒥ ᑎᑎᕋᖅᐸᓪᓕᐊᔪᒪᓪᓗᒋᑦ ᑐᑭᓯᔪᒪᓪᓗᒋᓪᓗ ᐊᓯᔾᔨᖅᐸᓪᓕᐊᖃᑕᕐᓂᖏᑦ ᑕᕆᐅᖃᖏᑐᒥᒃ ᐃᒪᕐᓂᒃ ᐊᒻᒪᓗ 

ᐅᓈᕐᓂᖏᓐᓂ ᐃᒪᐃᑦ ᑕᐅᕙᖓᑦ ᐅᑭᐅᖅᑕᖅᑐᑉ ᑕᕆᐅᕌᓗᐊᓂᒃ ᐊᒻᒪᓗ ᐊᑦᓛᓐᑎᐅᑉ ᐅᐊᖕᓇᖓᑕ ᑕᕆᐅᕌᓗᐊᓂᒃ. ᖃᐅᔨᓴᖅᑕᐅᔪᒪᔪᑦ ᑕᕆᐅᕐᒥ 

ᓂᒡᓚᓱᒃᑎᒋᓂᖓ, ᑕᕆᐅᖃᖅᑎᒋᓂᖓ ᐊᒻᒪᓗ ᐃᒪᐃᑦ ᓇᒧᑦ ᑐᕌᖓᕙᖕᒪᖔᑕ ᐊᐅᓚᓂᖏᓐᓂᒃ ᐊᒻᒪᓗ ᑐᓴᖅᓴᐅᕙᖕᓂᖏᑦ ᑕᕆᐅᕐᒥᐅᑕᐃᑦ ᐆᒪᔪᐃᑦ, 

ᑲᑎᖅᓱᖅᑕᐅᔪᒪᖕᒪᑕ ᐃᐱᐅᑦᑎᖅᓯᒪᔪᓂᒃ ᐊᑐᕐᓗᑎᒃ 12-ᓄᑦ ᑐᖓᕕᓕᖕᓄᑦ (ᐊᑕᓪᓗᑎᒃ ᖃᐅᔨᓴᕈᑏᑦ ᐳᑦᑕᖅᑯᑎᓄᑦ ᑭᓴᖅᓯᒪᔪᓄᑦ ᑕᕆᐅᑉ 

ᓇᑎᐊᓄᑦ/ᐃᕿᖓᓄᑦ. ᑕᒪᒃᑯᐊ ᐃᐱᐅᑕᖏᑦ ᖃᐅᔨᒋᐊᖅᑕᐅᖃᑦᑕᐃᓐᓇᕐᓂᐊᖅᑐᑦ ᐋᕿᒋᐊᖅᑕᐅᑦᑎᐊᕆᐊᖃᕐᒪᖔᑕ ᐊᕐᕋᒍᑕᒫᖅ ᖃᐅᔨᓴᕐᕕᖓᓂᒃ 

ᐅᒥᐊᕐᔪᐊᒃᑯᑦ; ᑕᒪᒃᑯᐊ ᑲᒪᒋᔭᐅᓂᖏᓐᓂ ᐃᐱᐅᑕᖏᑦ ᐊᑕᑦᑎᐊᕆᐊᖃᕐᓂᖏᓪᓗ, ᖃᐅᔨᓴᕈᒪᖕᒥᔪᑦ ᑕᒪᒃᑯᓂᖓ ᑕᕆᐅᑉ ᐃᒪᐅᑉ ᓂᒡᓕᓱᒃᑎᒋᓂᖓᓂᒃ, 

ᑕᕆᐅᖃᖅᑎᒋᓂᖓᓂᒃ ᐊᒻᒪᓗ ᖃᓄᐃᑦᑐᓂᒃ ᐃᓚᒃᓴᔭᖃᓲᖕᒍᖕᒪᖓᑕ ᐊᒥᓱᒐᓴᐅᔪᓂ ᐃᓂᖃᖅᑐᓂᒃ ᑕᐅᕙᓂ ᓴᓐᓂᕈᑎᐅᑉ ᐃᒫᓂᒃ, ᑕᐅᕙᓂᓗ ᕿᑭᖅᑖᓘᑉ 

ᐃᑭᕋᓴᖓᓂᒃ, ᐊᒻᒪᓗ ᓚᐸᑐᐊᕆᑉ ᑕᕆᐅᖓᑕ ᐅᐊᖕᓇᖓᓂ. ᐱᓕᕆᐊᖑᓂᐊᖅᑐᖅ ᐊᑯᓂᐅᑎᒋᓂᐊᖅᐳᖅ ᐅᕙᖓᑦ ᐊᐅᒡᒍᓯ 1, 2021 ᐃᓱᓕᑉᕕᖃᕐᓗᓂ 

ᐅᑐᐱᕆ 10, 2024. ᐱᓕᕆᐊᖑᓂᐊᖅᑐᖅ ᓇᓗᓇᐃᖅᑕᐅᓯᒪᔪᖅ ᓄᓇᕘᒥ ᐊᕙᑎᓕᕆᔨᑯᓐᓂᑦ ᐅᑯᓂᖓ ᐱᓕᕆᐊᖃᕐᓂᐊᕐᓗᓂ: 

▪ ᐊᑐᕐᓗᑎᒃ ᖃᐅᔨᓴᕈᑎᖓᓂᒃ ᐅᒥᐊᕐᔪᐊᕐᒥᒃ ᑕᐃᔭᐅᔪᒥᒃ RV 

ᓴᓐᓇᒥᒃ; 

▪ ᐃᓕᓯᓯᒪᓗᑎᑦ ᒪᕐᕉᖕᓂᒃ (2) ᑕᕆᐅᑉ ᓇᑎᐊᓄᑦ 

ᑐᖓᕕᖃᖅᑐᓂᒃ ᑕᐅᕙᖓᑦ ᐃᒃᑕᔭᕋᓕᖕᒥ/Cape Dyer−ᒥ 

ᖃᐅᔨᓴᕈᓐᓇᕐᓂᐊᕐᒪᑕ ᑕᕆᐅᖃᕐᓂᖓᓂᒃ, ᐃᒪᐅᑉ 

ᓂᒡᓚᓱᖕᓂᖓᓂᒃ, ᐃᒪᐃᓪᓗ  ᓇᒧᑦ ᑐᕌᖓᕙᖕᒪᖔᑕ 

ᐊᐅᓚᓂᖏᓐᓂᒃ ᐊᕐᕋᒍᑕᒫᖅ ᖃᐅᔨᒋᐊᖅᑕᐅᕙᒡᓗᑎᒃ 

ᒪᕐᕈᐃᖅᑕᕐᓗᑎᒃ ᖃᐅᔨᓴᕈᑎᖏᑦ ᐱᖁᑎᖏᑦ; 

▪ ᐱᓕᕆᐊᕆᓗᒋᑦ ᐋᕿᐅᒪᑦᑎᐊᕐᒪᖔᑕ  ᖃᐅᔨᓴᕈᑏᑦ 

ᖃᕆᑕᐅᔭᓄᑦ ᐊᑕᔪᑦ (ᓂᒡᓚᓱᒃᑎᒋᓂᖏᓐᓂ ᐊᒻᒪᓗ 

ᐃᑎᔫᓂᖓᓂᒃ ᑕᕆᐅᑉ) ᐊᐅᓚᑎᓂᖏᓐᓂ ᐆᒃᑐᕋᕈᒪᓂᕐᒧᑦ 

ᑕᕆᐅᕐᒥ ᐃᒪᐃᑦ ᖃᓄᐃᓕᖓᓂᖏᓐᓂᒃ ᐊᔾᔨᒌᖏᓐᓂᖏᓐᓂ 

ᐃᒪᕐᓂ, ᑕᒫᓂ ᐊᕐᕋᒍᓂᒃ 2022−ᒥ ᐊᒻᒪᓗ 2024-ᒥ 

ᐊᐅᓚᑦᑎᕕᒋᓇᔭᖅᑕᖏᓐᓂ.  

 

ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᖃᐅᔨᒪᔪᑎᖓᑦ ᑕᑯᔪᖕᓇᕐᓂᐊᖅᐸᓯ ᑎᑎᖃᖃᕐᖢᓂ NIRB File No.: 21YN030 ᐱᓕᕆᐊᖑᓂᐊᖅᑐᑦ 

ᐃᓗᓕᖏᓐᓂᒃ, ᓄᓇᖑᐊᕐᓂᒃ, ᐃᓄᖕᓂᓪᓗ ᐅᖃᕐᕕᒃᓴᒥᒃ ᑎᑎᕋᕐᕕᒃᓴᖃᕐᖢᓂ.  

ᐅᖃᐅᓯᒃᓴᓂᒃ ᑐᒃᓯᕋᐅᑦ  

ᐃᓚᐅᖃᑕᐅᖁᔭᐅᒐᓗᐊᖅᐳᑎᑦ ᐅᖃᐅᓯᒃᓴᖃᕐᓗᑎᑦ ᐊᕙᑎᓕᕆᔨᒃᑯᓐᓄᑦ ᐱᓕᕆᐊᖑᓂᐊᖅᑐᒧᑦ ᖃᓄᖅ ᐃᓱᒪᖕᒪᖔᖅᐲᑦ ᐅᑯᓂᖓ:  

▪ ᐃᓄᖕᓄᑦ ᐃᓱᒫᓗᒋᔭᒃᓴᓂᒃ ᐱᑕᖃᕐᒪᖔᑦ, ᐱᑕᖃᕐᓂᖅᐸᓪᓗ ᓱᓇᐅᖕᒪᖔᑖ;  

▪ ᓄᓇᒧᑦ ᐊᕙᑎᑉᑎᖕᓄᓪᓗ ᐃᓅᓯᕐᒧᑦ ᐱᕙᓪᓕᐊᓂᕐᒧᓪᓗ ᐊᒃᑐᐃᓇᔭᕐᓂᖅᐸᑦ, ᓱᓇᐅᖕᒪᖔᑖᓘ;  

▪ ᓂᕐᔪᑎᓂᒃ ᐱᓱᒡᕕᖏᓐᓂᒡᓗ ᐊᖑᓇᓱᖕᓂᕐᒥᒡᓗ ᐊᒃᑐᐃᓇᔭᕐᒪᖔᑦ, ᐊᒃᑐᐃᓇᔭᕐᓂᖅᐸᑦ, ᓱᓇᐅᖕᒪᖔᑖ;  

▪ ᐊᒃᑐᐃᓇᔭᕐᓂᖏᑦ ᓱᓇᐅᓇᔭᕐᒪᖔᑖ ᖃᓄᕐᓗ ᒥᐊᓂᕆᔭᐅᔪᖕᓇᕐᒪᖔᑦ ᐊᒃᑐᐃᑕᐃᓕᓗᓐᓂ ᐊᒻᒪ ᖃᓄᖅ ᐱᓕᕆᐊᖑᔪᖕᓇᕐᒪᖔᑖ.   

ᑎᒥᐅᔪᑦ ᐃᓚᐅᖃᑕᐅᖁᔭᐅᕗᑦ ᐊᒃᑐᐃᑕᐃᓕᔪᑎᒃᓴᓂᒃ ᖃᐅᔨᒪᓐᓂᖅᐸᑕ ᓇᓗᓇᐃᖅᓯᖁᔭᐅᑉᓗᑎᒃ, ᐊᑐᕐᓂᖃᖅᑐᓪᓗ ᐅᖃᐅᓯᕆᓗᒋᑦ 

ᐱᓕᕆᐊᖑᓂᐊᖅᑐᒥᑦ ᓄᓇᕘᒥ ᐊᕙᑎᓕᕆᔨᒃᑯᓐᓄᑦ.  

ᑐᓴᖅᑎᑕᐅᓇᔭᖅᑐᑦ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᕋᑖᖅ ᓴᖅᑭᑎᑦᑎᓯᒪᔪᑦ ᓄᑖᙳᕆᐊᖅᑐᒥ ᖃᕋᓴᐅᔭᑎᒍᑦ ᐃᓄᓕᒫᓄᑦ ᐊᑎᓕᐅᖅᑕᐅᕕᖕᒥᑦ, ᐊᒻᒪᓗ 

ᐃᓚᐅᖃᑕᐅᔪᑦ ᐊᑐᐃᓐᓇᖃᕈᓐᓇᖅᓯᕗᑦ ᐱᓕᕆᐊᒃᓴᐅᔪᓂ ᐅᖃᐅᓯᒃᓴᓂ ᐊᒻᒪᓗᑦᑕᐅᖅ ᑐᓂᓯᓗᑎᒃ ᐅᖃᐅᓯᒃᓴᒥᓂᑦ ᑕᐃᑯᖓᓪᓚᕆᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕘᓇ http://www.nirb.ca. ᐅᖃᐅᓯᒃᓴᓕᐅᕈᓐᓇᖅᐳᓯ ᑕᐃᑯᖓᓪᓚᕆᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᕋᓴᐅᔭᑎᑦ ᑎᑎᕋᕐᕕᒃᓴᐅᔪᒧᑦ ᐅᕗᖓ info@nirb.ca. ᐅᕝᕙᓘᓐᓃᑦ ᓱᒃᑲᔪᒃᑯᑦ ᐅᕗᖓ (867) 983-2594−ᒧᑦ. 
 

ᐊᐱᖁᓯᒃᓴᖃᕐᓂᕈᕕᑦ ᑐᑭᓯᑲᓂᕈᐊᕐᓂᕈᕕᓪᓗ ᐱᓕᕆᐊᖑᓂᐊᖅᑐᒥᒃ ᐅᕙᓘᕙ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᓐᓂᒃ, ᑐᓴᖅᑎᑦᓯᓂᐊᖅᐳᑎᑦ 

ᐆᒥᖓ Francis Emingak, Junior Technical Advisor ᐅᖃᓘᑖᑦ ᐊᑭᖃᖏᑐᖅ 1-866-233-3033 ᖃᕆᑕᐅᔭᒃᑯᓗ ᑐᕉᕋᑎᖓᑦ 
femingak@nirb.ca.  

